
>>  Ek wil asb inteken op Verskil              

  >>  Kanselleer asb my intekening op Verskil

Kliek op die knoppie en besoek ons sinode se webwerf [www.ngk-ntvl.com]  

5 Februarie 2009   

1-2-3 Sports Ministry Conference
Neem asb kennis van bogenoemde konferensie wat op 23 Februarie tot 1 Maart 2009 by die Baptiste Konferensie Sentrum in Roodepoort deur SASCOL aangebied word.  
LW Die dokumente is slegs in Engels beskikbaar.  Dit sluit in 'n uitnodigingsbrief en registrasievorm.  Kontak gerus vir Thinus Grobler (082 564 2722 / tgrobler@vodamail.co.za) wat aan die hoof van die NG Kerk se span staan.



Biddag vir Onderwys en Opvoeding
Soos verlede week berig is die Sondag, 8 Februarie afgesonder vir voorbidding rondom die saak van Onderwys en Opvoeding.  JONK (die Jeugstruktuur van die Algemene Sinode) stuur ook verdere wenke vir die viering van hierdie dag.  Hulle versoek vriendelik dat leraars die beriggie sal lees en uitdeel by die deure.  

 

Musiek Herfskool: 17-18 April 2009
 

Die ADGO Projekspan vir Musiek bied 'n Herfskool gedurende 17-18 April 2009 in George aan.  
>>  Teken solank die datum aan.  Ons plaas volgende week die program en inskrywingsvorm.  
Navrae kan gerig word aan Ester Steyn (012-342 0092 / esters@ngkerk.org.za) 

Bybel-Media
 

**  Nuusbrief - Lees die nuusbrief wat hierdie week fokus op Kerkbode, LIG en ander puik publikasies.  Webadres:  www.bmedia.co.za vir interessante inligting.
**  Kerkbode  
Jean Oosthuizen Nuusredakteur [jean@tydskrifte.co.za] - Kerkeenheid: Saam op weg verg méér as reg of weg!

Die Nederlandse Hervormde Kerk, die Gereformeerde Kerke in Nederland en die Evangelisch-Lutherse Kerk in Nederland het op 1 Mei 2004 ná ’n jare lange moeisame proses verenig om die Protestantse Kerk in Nederland te vorm. Prof Leo Koffeman, dosent in Kerkreg en ekumene aan die Protestantse Teologiese Universiteit in Utrecht was nou gemoeid met dié eenheidsproses. Jean Oosthuizen het met prof Koffeman gesels oor die eenwordingsproses in Nederland en die lesse wat die NG Kerkfamilie daaruit kan leer. Prof Koffeman verduidelik onder meer in die onderhoud breedvoerig hoe die kerke in Nederland die verskille oor belydenisskrifte hanteer het en waarom kerkeenheid vir hom belangrik is. 
Die volledige onderhoud met prof Koffeman verskyn in die jongste uitgawe van Kerkbode en  kan ook HIER op die NG Kerk se webwerf gelees word.
 

Kursusse aangebied deur Praktiese Teologie, Noordwes-Universiteit
 

Pastorale beradingskursusse rondom die tema van eetlusversteurings asook verwerping word gedurende 21 Februarie en 21 Maart in Potchefstroom aangebied.  Lees meer hieroor in die inligtingstuk.  Navrae kan gerig word aan prof Wentzel Coetzer by 083 660 0409 / wentzel.coetzer@nwu.ac.za / www.wentzelcoetzer.org.
 

Gemeente- en kollega-nuus
 

NG Akasia:  Anton Jordaan (emeritus - Hospivisie) is tans ernstig siek.  Ons wens hom sterkte toe in die moeilike tyd.

----------------------------------------------------------------------------------------------------------------------------------
NG Groenkloof:  Die gemeente nooi almal vriendelik uit na hul gholfdag op Vrydag, 13 Februarie 2009 by Wingate Buiteklub. In die lig van vorige jare se groot sukses as gevolg van gholfspelers en besighede se betrokkenheid, kon hulle as klein gemeente ‘n groot verskil maak by verskeie behoeftige instansies en hulle beplan om dit weer te doen.   Die  Inskrywingsfooi is R1600 per 4-bal en sluit verversings in.  Skakel die kerkkantoor by 012-4604273.
--------------------------------------------------------------------------------------------------------

Malan Nel:  het op 4 Februarie sy sewentigste verjaarsdag gevier.  Baie geluk!! 

--------------------------------------------------------------------------------------------------------

Johan Pienaar:  het 'n 3de kleinseun ryker geword en daar is ook nuus van 'n 4de kleinkind wat verwag word.  Geluk aan die baie trotse oupa!
--------------------------------------------------------------------------------------------------------
Ten slotte
 

Nuttige webwerwe:   Dankie vir almal wat al van nuttige webwerwe vertel het.  Ons sal probeer om elke week te verwys na 'n webwerf of twee wat vir die bediening nuttig kan wees, en dan ook een wat vir die rekenaarfundi's of rekenaarsukkelaars dalk iets kan beteken.
 

>>  Dankie aan Adéle Visser (saakgelastigde Hartbeesspruit-Queenwood) wat 'n hele paar nuttige webwerwe aangestuur het.  Hier is 'n paar vir mense wat prentjies soek:  ***  www.office.microsoft.com/en-gb/clipart/default.aspx   *** www.christianbackgrounds.net   *** www.christianet.com/freeclipart   *** www.coolclips.com
>>  Of as jy na ekstra fonts soek, probeer:   ***  www.1001freefonts.com    ****  www.pcfonts.com/index.php 
>>  Adéle (en Bill Schoeman) laat ook weet van 'n gratis Afrikaanse Speltoetser:  www.wspel.co.za
BYLAES

South African Sports Coalition 

The Ultimate Goal (TUG)

123 Conference

GAUTENG
23rd Feb. – 1st Mar.  2009
 
  







 1st February 2009
Dear Delegate (non-sponsored)
The South African Sports Coalition, in partnership with various sports ministries of South Africa, will be hosting a1-2-3 Sports Ministry Conference early 2009. This conference encompasses training in sports ministry with the aim of preparing Christian communities for major sport events, such the FIFA Soccer World Cup, Olympic Games, etc.

This unique training opportunity is especially geared towards empowering and mobilizing local churches/ministries to prepare themselves for the 2009 FIFA Confederations Cup as well as the 2010 FIFA Soccer World Cup, which is said to be the most spectacular and greatest sporting extravaganza on the earth. Both these events will be hosted within South Africa. It is the first time in history of the Game that any African nation will be hosting this premier event, i.e. FIFA Soccer World.  These major sport events will provide platforms to serve, to create a sense of unity and purpose, as well as opportunities to make friends, to do outreach through sharing the Gospel in a variety of creative ways and to demonstrate the love of Christ to all God’s people.

Therefore, it gives us great pleasure to inform you that you have been nominated or selected to attend this conference on behalf of your congregation or ministry. It will be required of you to commit yourself to attend the full-duration of the conference.

The conference will take place from 23rd February to 1st March (breakfast) 2009 at the Baptist Conference Centre Roodeport. 

The total cost to attend the Conference will be R950,00 per person which needs to be paid upfront. This fee will include registration, accommodation, meals, and conference resources. Should you choose to attend as a daily visitor the cost would be R350. Each person will be responsible for their own transportation arrangements, including the payment thereof. 

 We attach a copy of the registration form for completion, which, together with your proof of payment, must be returned to our offices on or before 20th February 2009. Payments should be made directly into the following bank :

Name:




Sports Outreach Africa

Bank:

Standard Bank

Branch:

Northcliff

Branch code:

6305
Acc No:

203855345
Ref:




123(name)
Please find attach a copy of the Conference program for your information.

You are more than welcome to contact me on 083 565 7078 or bernie@sportsoutreachafrica.org for more information on the Conference. This conference offers a great opportunity to meet many fellow South African sports ministry workers or those that want to become involve.

We are really looking forward to partner with your on this exciting journey and hope to hear from you soon

Yours faithfully,
Bernie Bitter

Conference coordinator
____________________________________________________________________________
REGISTRATION FORM

1.2.3. CONFERENCE 2009

Gauteng, 23rd February – 1ST March  2009

Please complete one registration form per person!

	ABOUT YOUR CHURCH / ORGANIZATION

	Church/Org. Name:

	Denomination:

	Postal Address:

	Office Phone:
	Office Fax:

	Email Address:

	ABOUT YOU

	Title:

	First Name:





	Surname:

	Postal / Home Address:

	Tel No.:





	Cell No.:

	Email Address:

	TYPE OF CONFERENCE PARTICIPATION
	REGISTRATION FEE

	( Pastor / Church Leader: 1 Day Envisioning

	R10.00

	( Full-paying Participant: 6 days of training
	R 950.00

	( Day Visitor : 6 days of training

	R350.00

	( Sponsored delegate
	R50.00

	PAYMENT

	Cheque Deposit / Internet Transfer / Bank Deposit 
	Pay To:          Account Name: 

                       Sports Outreach Africa

                       Bank Name: Standard Bank

                       Account No.: 203855345

                       Branch Code: 6305 Northcliff


PLEASE NOTE: No refunds will be paid as a result of cancellations or non-attendance.

PLEASE EMAIL THE PROOF OF YOUR PAYMENT WITH YOUR REGISTRATION

bernie@sportsoutreachafrica.org  083 565 7078
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++
Afkondiging vir Sondag  re Biddag vir onderwys

Geagte Liturg:
JONK (die ou AJK van die Algemene sinode) vra vriendelik of u nie iets van die Biddag vir Onderwys hierdie Sondag, 8 Februarie, wil maak nie.  Hiervoor gee ons aan u ’n paragraaf wat u kan voorlees of uitdeel asook praktiese wenke wat die gemeente kan doen om die krisis van onderwys in ons land aan te spreek.

Afkondiging/uitdeelstuk

Op 'n onlangse indaba waar al die belangrike rolspelers was – onder wie die minister van onderwys, skoolbeheerliggame en onderwysersvakbonde – is die krisis in onderwys geledere in oënskou geneem. In 'n dokument is erken dat daar groot probleme is: 

· Die dokument bevestig dat die meeste van die onderwyserskorps nie toegerus is vir hul werk nie.

· Die meeste skole nie die nodige hulpmiddele het nie. 

· Die geletterdheids- en syfer vaardigheidsvlakke van die meeste leerlinge so laag is dat Suid-Afrikaanse leerlinge laaste is in elke groot internasionale geletterdheids- en syfer vaardigheidstoets. 

· Die aanbevelings sluit in dat uitkomsgebaseerde onderwys (UGO) hersien moet word. 

Daar sal, om die skade te herstel, teruggekeer moet word na basiese onderwys wat kinders leer lees, reken en skryf.  Om die onderwys te red, is egter veel meer as ’n nuwe kurrikulum nodig. Nie net is die opleiding en heropleiding van onderwysers ’n prioriteit nie, aandag moet ook gegee word om die probleme met dissipline, wat ’n krisisvlak bereik het, te hanteer. 

Wat kan die kerk doen?

1. Beheerliggaam verkiesings

Verkiesings van beheerliggame in openbare skole word elke drie jaar gehou.  Die volgende rondte verkiesings vind juis in 2009 plaas.  Vanweë die moedeloosheid met die toestand in skole, word dit toenemend moeilik om ouers te vind wat oor die nodige kennis en vaardighede beskik om op beheerliggame te dien.  Ouers versaak ook hulle taak om vir beheerliggaam verkiesings op te daag.  

(’n Skokkende verhaal): Minstens een geval van ’n skool waarin verreweg die meerderheid leerders bely dat hulle Christene is, het onder hierdie versuim drastiese veranderinge ondergaan.  Die skool het onbeskaamd ’n christelike etos uitgeleef, maar omdat die ouers nie opgedaag het vir die verkiesing nie, is ’n groepering wat hulle beywer het vir die afskaffing van die skool se godsdiensbeleid, tot die beheerliggaam verkies.  Die nuwe beheerliggaam se eerste besluit was om die skool se godsdienbeleid af te skaf!

Kerke moet nou reeds begin om hulle lidmate aan te moedig om hulself verkiesbaar te stel en om aan die verkiesingsproses deel te neem. 

2. Werwing van jongmense vir die onderwysprofessie 

Daar is al by herhaling in die Kerkbode gerapporteer oor die dramatiese tekort aan opvoeders. In die pers was daar ook onlangs artikels wat die dreigende katastrofe bespreek. Die noodsaak dat jongmense aangemoedig moet word om hulself as opvoeders te bekwaam, spreek vir sigself.

3. Die vestiging van ’n waarde gedrewe en etiese gemeenskap 

Die geweld en wangedrag wat ons in openbare skole beleef, is bloot net ’n weerspieëling van dit wat in die gemeenskap aangaan.  Anders gestel: solank die waardes en etiese gedrag van gemeenskappe nie verander nie, sal daar van die onderrig hiervan in skole nie veel tereg kom nie. 

Die gemeente kan ’n reeks/ kursus/ program oor waardes aanbied.  The search Institute in Minneapolis VSA het baie goeie navorsing en programme oor waardes.  Gaan kyk gerus by www.search-institute.org
4. Ondersteuning van skole, beheerliggame en onderwysers

Daar is 'n moedeloosheid onder skool leiers en onderwysers.  Blote voorbidding in ’n personeelkamer sal alreeds ’n groot bydrae maak sonder dat dit ’n groot opoffering verg.  Daar is egter sekerlik veel meer wat gedoen kan word en kerklike leiers kan deur gesprek met skoolhoofde, onderwysers en beheerliggame vasstel welke verdere hulp aan die skool/skole binne hulle gemeentegrense verleen kan word. 

Kom ons sien hierdie as ’n uitdaging en probeer iets daadwerkliks doen!

Vriendelike groete

Gielie Loubser

PSD: Jeug
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

BYBEL-MEDIA NUUSBRIEF 2/2009

Lees in die jongste Kerkbode 

· Kerkleiers pleit vir vreedsame verkiesing. Sowat 30 kerkleiers wat verteenwoordigend is van alle Christene in Suid-Afrika het verlede maand op Stellenbosch vergader om oor verskeie kwessies te beraadslaag. Een van die sake op die agenda was die komende verkiesing in Suid-Afrika. Die kerkleiers sê alle politieke partye moet toesien dat hulle ondersteuners hulle nie skuldig maak aan geweld, intimidasie of enige ander optredes wat ’n vry en regverdige verkiesing kan benadeel nie.

· Kerk eis optrede in Zimbabwe. Volgens die kerkleiers wat verlede maand op Stellenbosch vergader het, het die Suider-Afrikaanse Ontwikkelingsgemeenskap (SADC) sowel as die Suid-Afrikaanse regering met hulle stille diplomasie Zimbabwe se mense in die steek gelaat. Hulle vra dat oudpresident Thabo Mbeki hom finaal sal onttrek van alle samesprekings sodat ’n oplossing vir die krisis gevind kan word.

· Geref Kerke praat gou weer oor vrou. Gereformeerde Kerke in Suid-Afrika hoop om die debat wat nou reeds jare lank in dié kerk gevoer word rondom die vrou se rol so gou moontlik af te handel.

· Die ewigheid bestaan – ons is reeds daar. In die lig van die 200-jarige viering van Charles Darwin, die vader van die sogenaamde evolusieteorie, se geboorte plaas Kerkbode ’n reeks artikels wat met die skepping verband hou. In hierdie artikel bied Gideon Joubert ’n perspektief op tyd en ewigheid.

· Kerkeenheid – saam op weg beteken méér as reg of weg. Prof Leo Koffeman gesels oor die eenwordingsproses van drie kerke in Nederland en die lesse wat Suid-Afrika daaruit kan leer. 

LIG: Februarie 2009

· Kurt Darren en sy “Beautiful Dunay” lééf die liefde en Chris Chameleon, Pierre en Sandra van Pletzen, Rolanda Marais en Lizz Meiring vertel wat húlle dink die liefde is.
· Glenda Kemp vertel in ’n eksklusiewe onderhoud met LIG van haar nuwe lewe in Christus.
· ’n In diepte-artikel verduidelik die komplekse verhouding tussen ma en seun. Juis omdat gesinne vir LIG so belangrik is.
· Lees ook hoe om te maak met jou kind wat vloek, ’n kind wat vol fiemies is, ’n “glipsie” wat die gesin verras, hoe om te getuig sonder om aanstoot te gee en hoe om die uitgerekte afskeid van Alzheimers, wat so baie gesinne raak, te hanteer.  Koop nou jou LIG - dit sál ’n verskil in jou lewe maak.

Bybel-Media help met kerk se relevansie

Die boek Die Relevansie van die kerk van Willie Jonker (R134.95) het onlangs by Bybel-Media verskyn. Dis die eerste maal dat dié teks van hierdie grootse Suid-Afrikaanse teoloog ooit gepubliseer word.

"Jonker is diep onder die indruk van die kerk se kritieke situasie, maar weier om te aanvaar die kerk uitgedien is. Hy het by geleentheid gesê ’n teoloog is iemand wat aan God en die wêreld ly. In hierdie werk ervaar die leser dié tweeledige passie. Jonker skryf met oor​ga​we en oortuigingskrag oor die kerk se plek in die wêreld – dat relevansie vir die kerk belangrik is, maar nie iets is wat op ’n goedkoop wyse verkry kan word nie.”

Só skryf Danie du Toit oor dié epogmakende boek in 'n resensie wat op 2 Februarie 2009 in Die Burger verskyn het.

“Die relevansie van die kerk is nie afhanklik van sosiale veranderinge nie, maar van die vraag of die kerk die evangelie só kan verkondig, dat mense van elke tyd hulleself en hulle eie nood daarin kan herken en opgeroep kan word tot die hoop wat die evangelie bied.”

Dit is die moeitewerd om die volledige resensie te lees by die volgende adres:

http://www.dieburger.com/Stories/Entertainment/Books/19.0.1262904780.aspx . 

Kry dié boek en ander uitstekende Bybel-Media produkte eksklusief by: bestel@bmedia.co.za, of skakel 0860 26 33 42.

Gemeentehulpmiddels

Jaarboek 2009

Teen dié tyd het al die gemeentes en leraars wat die jaarboek 2009 bestel het, dit ontvang. Diegene wat nog nie die handige hulpmiddel het nie, kan dit dadelik per e-pos bestel by: bestel@bmedia.co.za 

Jeugfokus 

’n Wye verskeidenheid produkte vir junior en senior kategese, kleuter- en kinderkerk en jeugbyeenkomste is beskikbaar. Onthou, jou gemeente-kinders wag vir die LP3, GPS en die splinternuwe JPEG in sy komkommer-koel omslag. Bestel sommer dadelik by 
0860 26 33 42 om die regte voorraad vir 2009 betyds te ontvang!

Inligting, Navrae en Diensverskaffing: Skakel 0860 26 33 42
· Of stuur jou bestelling per e-pos na: bestel@bmedia.co.za
·    Of koop direk met jou kredietkaart op die webtuiste: www.bybelmedia.co.za
Groete uit 'n pragtige Wellington.

Hans Steyn, Hoof: Bemarking en Fondswerwing, e-pos: hans@bmedia.co.za,  tel: 021 864 8223

Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

Pastorale beradingskursus rondom Eetversteurings

Saterdag 21 Febr - Potchefstroom
Die kursus word aangebied deur Prof Wentzel Coetzer. Aspekte wat behandel gaan word, is oa die volgende: anorexia, bulimie en kompulsiewe ooreet. Daar word sterk gefokus op die emosionele en geestelike wortels wat in talle gevalle ten grondslag lê van die fisiese simptome. Praktiese gespreks- en gebedsriglyne word behandel en tipiese geloofsvrae wat dikwels die uitvloeisel van hierdie probleem is, word  hanteer.

Die kursus word gerig enersyds op persone met 'n belangstelling in berading (leraars, maatskaplike werkers, jeugwerkers, beraders, ens), en andersyds ook op diegene wat moontlik self antwoorde soek betreffende sekere van die areas wat in die kursus hanteer word.

Plek: Gastehuis aan linkerkant van hoofgebou van ALS-groep – ongeveer 2 km uit Potch op JHB pad (N12) aan linkerkant
Koste: R160 (sluit in sleutelnotas en verversings)

Tyd:  08.00 – 13.00

Navrae en bespreking:    0836600409 of 018-2957457(h)

                                     wentzelcoetzer@telkomsa.net (huis)

                                     wentzel.coetzer@nwu.ac.za (universiteit)

Handleiding: te koop (opsioneel): R140

______________________________________________________________________
Pastorale beradingskursus rondom die tema van Verwerping

Saterdag 21 Maart - Potchefstroom


Die kursus word aangebied deur Prof Wentzel Coetzer. In hierdie kursus word gefokus op die vernietigende effek van verwerping wat sekere persone alreeds sedert kinderjare intens ervaar het. Daar word onder andere gelet op Dr John Bradshaw se beskrywing van toxic shame en hoedat dit uiteindelik ‘n vernietigende effek het op die volwasse persoon se geestelike en emosionele groei. Daar word ook aandag gegee aan Dr Gregory Jantz se beskrywing van die hoofoorsake van emosionele verwonding en verwerping. Laastens word ook gefokus op Prof David Seamands se beskrywing van die prestasie-slagyster (performance trap) as een van die uitvloeisels van verwerping. Riglyne ten opsigte van die pastorale begeleiding van persone wat op hierdie wyse emosioneel verwond geraak het word dan ook aan die orde gestel.

Die kursus word gerig enersyds op persone met 'n belangstelling in berading (leraars, maatskaplike werkers, jeugwerkers, beraders, ens), en andersyds ook op diegene wat moontlik self antwoorde soek betreffende sekere van die areas wat in die kursus hanteer word.

Plek: Gastehuis aan linkerkant van hoofgebou van ALS-groep – ongeveer 2 km uit Potch op JHB pad (N12) aan linkerkant
Koste: R160 (sluit in sleutelnotas en verversings)

Tyd:  08.00 – 13.00

Navrae en bespreking:    0836600409 of 018-2957457(h)

                                        wentzelcoetzer@telkomsa.net (huis)

                                        wentzel.coetzer@nwu.ac.za (universiteit)

Handleiding: te koop (opsioneel): R140

Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++







